
He rauemi aromatawai ā-roto

Tohu Kaupapa Ako: Te Reo Rangatira 1.5

Te tau kōnae o te rauemi aromatawai ā-roto:

TRR/1/5_D3
Ngā Hononga
Hei rauemi aromatawai ā-roto:

Paerewa Paetae: 90805 putanga 1
Mātakitaki i te reo ataata
Whiwhinga: 3
Rā i puta: 
Kohitātea 2008
Te mana tātari kounga nā
Hei aromatawai ā-roto mai i te tau 
Te Tāhuhu o Te Mātauranga
2008
He Aratohu Kaiako:

E hora nei ēnei aratohu kia āhei ai te kaiako ki te tiaki kia whaitake, kia rite ngā aromatawai mā te whakamahi i tēnei rauemi aromatawai.

Horopaki/Wāhi:

Ko tēnei mahi aromatawai, he whakamārama i ngā āhuatanga reo ataata mō tētahi uhi pukapuka.

Ngā Tikanga:

· Ko tēnei mahi me mahi i roto i te akomanga me te kāinga.

· Me mahi takitahi te ākonga.

· Me whakarite kia toru haora, kia toru rānei ngā wāhanga te roanga mō tēnei mahi.

Ngā Rauemi:

Te Wharekura 59, Te Pou Taki Kōrero, Te Tāhuhu o Te Mātauranga.

Mōhiohio Āpiti:

Me mōhio ngā ākonga ki ngā kupu e pā ana ki te reo ataata.

2008
He rauemi aromatawai ā-roto

Tohu Kaupapa Ako: Te Reo Rangatira 1.5
Te tau kōnae o te rauemi aromatawai ā-roto: TRR/1/5_D3
Ngā Hononga
Hei aromatawai ā-roto:

Paerewa Paetae: 90805 putanga 1
Mätakitaki i te reo ataata
Whiwhinga: 3
Puka Tohutohu Ākonga

Ngā Aratohu:
Tēnā koe e te ākonga.

· Me āta titiro koe ki te whakaaturanga o te uhi mō Te Wharekura 59.  Ko tō mahi he whakamārama i ngā āhuatanga reo ataata o tēnei whakaaturanga.

· Ka hoatu kia toru ngā wāhanga, haora rānei o te wātaka kura hei whakaoti i ēnei mahi.  Atu i tēnei, me mahi i te kāinga kia oti ai i te wā kua whakaritea.

· Ka aromatawaitia koe i runga i te tika, i te whānui, i te hōhonu o āu whakamāramatanga mō tēnei whakaaturanga reo ataata.

Tūmahi

Āta titiro ki te whakaaturanga reo ataata kua hoatu ki a koe.  Kei roto i tēnei whakaaturanga ētahi kōrero tino hōhonu.  I te wā e titiro ana koe ki tēnei whakaaturanga, whakautua ngā pātai e whai ake nei.  Ka āhei koe ki te whakaraupapa i ōu whakaaro i mua i te whakautuhanga o ngā pātai.

Hei Tauira:

· Tirohia ngā kaupapa matua.

· Whakamāramatia te nohotahi o te reo ataata me te reo ā-waha, ā-tuhi rānei.

1. He aha ngā tino kaupapa o te whakaaturanga reo ataata i puta i roto i te ingoa?
2. Ka pēhea e tatokotia ai e ngā mahi toi Māori i roto i te pikitia nei, te tino kaupapa o te whakaaturanga reo ataata?
3. I pēhea te whakatakoto o ngā tae e whakanikotia ai te whakaaturanga reo ataata?
4. He aha ngā honohonotanga o ngā tāngata – arā tētahi ki tētahi, ki te horahanga o te whenua?
	NGĀ TAUNAKITANGA

	Tūmahi
	Paetae
	Kaiaka
	Kairangi

	Ko te tāutu, ko te whakamārama i ngā āhuatanga reo ataata o te uhi mō Te Wharekura 59.

	1. Whakamōhio i te pūtake me te whakapapa o ngā rauemi.

2. Nā ngā kōwhaiwhai me ngā rāranga i whakaatu mai te wairua Māori.

3. Ko te pango, te mā me te parauri ngā tae rongonui o te ao Māori.

4. Hei tauira:

· He kaumatua, he rangatahi.

· Te koroua ki tana taha tawhito.


	1. Whakaatu ana te ingoa i te taumata akoranga teitei.  Ko te āhua o ngā tuhituhi me te hanga o ngā pū e hāngai ana ki te horopaki o te whakaaturanga.

2. Ka whakawhānui atu i ngā kōrero kia puta ai ētahi āhuatanga e pā ana ki te tohu o te rangatira.

3. Mā te pango me te mā ka puta mai te tino hua o ngā toi Māori.

4. Hei tauira:

· He pūkenga, he ākonga.

· He kaitiaki rāua mō ō rāua ake ao.


	1. Ka whakaputa i ngā kōrero katoa e pā ana ki ngā kupu, engari kua titiro whānui atu ki ngā kōrero huna.

2. Ka hōhonu te titiro atu ki te hononga o te ao tawhito ki te ao hou mā te whakaaturanga o te kaumatua me te rangatahi, te whakatakoto o te kōwhaiwhai hei puke.

3. Ka whakaaturia te nohotahitanga o te ao hou me te ao tawhito i roto i ngā whakaaturanga o te pakitaha.

4. Hei Tauira:

· Kei te titiro te kōtiro ki te kaumatua mō ōna mōhiotanga, māramatanga, mana, aha atu, aha atu.
· Kei te titiro te koroua ki te ao hou, te kōtiro ki te ao tawhito.


Mahere Aromatawai: TRR/1/5_D3: Ngā Hononga

	NGĀ TAUNAKITANGA

	Tūmahi
	Paetae
	Kaiaka
	Kairangi

	Ko te tāutu, ko te whakamārama me te tātari i ngā āhuatanga reo ataata o te uhi mō Te Wharekura 59.

	Kua whakaaturia ngā āhuatanga o tētahi whakaaaturanga i mātakitaki ai ia.


	Kua whakaaturia, kua whakamāramatia ngā āhuatanga o tētahi whakaaturanga i mātakitaki ai ia.
	Kua whakaaturia, kua whakamāramatia kia hōhonu ngā āhuatanga o tētahi whakaaturanga i mātakitaki ai ia.



Mai i ngā taunakitanga katoa ka whakatau ai te aromatawai.

